
UUM PERLU JADI 'ONE' DENGAN UTAMAKAN KUALITI DALAM BUDAYA KORPORAT 

 
UUM ONLINE: Untuk menjadi sebuah universiti yang berjaya, UUM harus menjadi 'ONE'
dengan mengutamakan keperluan kualiti dalam budaya korporat. 
 
Bekas Ketua Pegawai Eksekutif Proton Holdings Bhd., Tengku Tan Sri Dr. Mahaleel Tengku 
Ariff berkata, sebagai organisasi harus mewujudkan satu budaya yang mana semua di dalam 
organisasi adalah sama. 
 
"Integriti dan kejujuran adalah penting dalam sebuah syarikat atau badan korporat yang 
menjadi nadi kekuatan. 
 
"Mana-mana syarikat pasti mempunyai elemen seperti duit, pasaran, tenaga manusia, 
pembuatan, bahan, pemasaran dan jenama dalam usaha menjadi sebuah organisasi berjaya," 
katanya pada Kursus Penjawat Utama di dalam Slot 6 'The Need For Quality Oriented 
Corporate Culture' di EDC Hotels & Resorts, baru-baru ini. 
 



2

Bagaimanapun, katanya, kualiti dalam organisasi juga penting dan dua perkara yang perlu 
ada adalah dengan memastikan semua staf terlatih untuk berkhidmat dan produk atau 
perkhidmatan telah direka bentuk serta diuji dengan baik dan relevan. 
 
Dalam sesi hampir dua jam itu, beliau turut berkongsi pengalamannya ketika berkhidmat di 
Proton sebelum dilantik sebagai Pengarah Tien Wah Press Holdings Berhad sekarang. 
 
Beliau juga mengingatkan supaya menetapkan dalam fikiran bahawa setiap perniagaan boleh 
menghasilkan keuntungan termasuk UUM walaupun sebagai institusi pendidikan. 
 
Kursus selama dua hari bermula 11 Februari itu bertujuan membina satu pasukan kerja dalam 
kalangan penjawat utama universiti yang mantap dan sentiasa dinamik terhadap sebarang 
perubahan dan cabaran. 
 
Penganjuran Kursus Penjawat Utama 2020 ini diharapkan dapat memotivasikan semua 
penjawat utama UUM agar dapat bersama-sama membangunkan universiti bagi mencapai visi 
dan misi yang telah ditetapkan. 

